ინფორმაცია საფრანგეთის მხარესთან არსებული თანამშრომლობის თაობაზე: 

2013 წელს, ხელი მოეწერა საქართველოსა და საფრანგეთის მთავრობებს შორის კვალიფიციური სპეციალისტების ბინადრობისა და ცირკულარული მიგრაციის შესახებ ხელშეკრულებას. აღნიშნული ხელშეკრულება რატიფიცირებულია საქართველოს პარლამენტის მიერ, ხოლო ფრანგული მხარის მიერ მისი რატიფიცირება მოხდა 2018 წლის დეკემბერში, ხოლო ძალაში შევიდა 2019 წლის 1 თებერვალს. აღნიშნული ხელშეკრულება გახდება საქართველოსა და საფრანგეთს შორის საზღვარგარეთ დროებით  ლეგალურად დასაქმების (ცირკულარული მიგრაციის) სფეროში წარმატებული  თანამშრომლობის ერთ-ერთი მთავარი ინსტრუმენტი. 

საქართველოს საგარეო საქმეთა სამინისტროს აქტიური ჩართულობით, მიმდინარე წლის 2 აპრილისათვის იგეგმება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დელეგაციის ვიზიტი პარიზში. აღნიშნული ვიზიტის ფარგლებში დაგეგმილია ყველა ტექნიკური დეტალის განხილვა, რათა შეძლებისდაგვარად უმოკლეს ვადაში ამოქმედდეს საქრთველოსა და საფრანგეთს შორის საზღვარგარეთ დროებით ლეგალურად დასაქმების სქემები.

2014 წელს საქართველოს შრომის, ჯანმრთელობისა და სოციალური დაცვის სამინისტროს, სს „ტუბერკულოზისა და ფილტვის დაავადებათა ეროვნული ცენტრსა“ და ექიმები საზღვრებს გარეშე საფრანგეთს შორის გაფორმდა (2016 წელს განახლდა) ურთიერთგაგების მემორანდუმი რეზისტენტული ტუბერკულოზის ახალი მკურნალობის დანერგვის თაობაზე, რომელიც მიზნად ისახავს მულტირეზისტენტული ტუბერკულოზით დაავადებული პაციენტების ახალი თაობის მედიკამენტებით - ბედაქილინითა და დელამანიდით უზრუნველყოფას. აღნიშნული მემორანდუმის ფარგლებში, ექიმები საზღვრებს გარეშე საფრანგეთს მხარდაჭერით ექიმებისთვის ჩატარდა ტრენინგები მკურნალობის სქემებთან და გვერდითი მოვლენების მონიტორინგთან დაკავშირებით. 
საქართველოსა და საფრანგეთის განვითარების სააგენტოს (AFD) შორის 2018 წლის 9 ნოემბერს გაფორმებული სესხის შესახებ შეთანხმების ფარგლებში მიმდინარეობს საქართველოს მთავრობის მიერ სოციალური კეთილდღეობის მიმართულებით დაგეგმილი რეფორმების მხარდაჭერა.[footnoteRef:1] [1: ] 

· მიმდინარეობს კონსულტაციები ტექნიკური დახმარების გაწევის შესახებ, რომელიც მოიცავს შეზღუდული შესაძლებლობების დადგენის სამედიცინო მოდელიდან სოციალურ/ფუნქციურ მოდელზე გადასვლის დანერგვას;
· მიმდინარეობს კონსულტაციები ტექნიკური დახმარების საყოველთაო პროგრამის ეფექტურობის გაუმჯობესების და ფსიქიკური ჯანმრთელობის სერვისების ხარისხის გაუმჯობესების მიმართულებით;
· იძულებით გადაადგილებულ პირთათვის გამოყოფილი რესურსების ოპტიმიზაცია, 200 მოწყვლადი დევნილი ოჯახის საარსებო წყაროს გრანტით დახმარება, 3 წლის განმავლობაში სულ ცოტა 60 ავარიული შენობის დახურვა და მინიმუმ 1050 დევნილი ოჯახის შესაბამის საცხოვრებელში განთავსება.

[bookmark: _GoBack]გარდა შეთანხმებით გათვალისწინებული სესხის თანხისა, AFD-ემ გამოთქვა მზადყოფნა, რომ გამოყოს 1 მილიონი ევროს ოდენობის გრანტი, რომელიც მოხმარდება 2 წლის განმავლობაში ტექნიკური დახმარების პროგრამას და აღნიშნული პროგრამის ფარგლებში ფრანგული ორგანიზაცია “ფრანგული ექსპერტიზა” (Expertise Française) დაეხმარება საქართველოს მთავრობას, განსაკუთრებით კი ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სოციალური კეთილდღეობის მიმართულებით დაგეგმილი რეფორმების განხორციელებაში. 
